
sþ. 391. Fyrirspurnir [146. mál]
I. Til atvinnumálaráðherra varðandi framkvæmdir, yfirstjórn og rannsóknir við

klak í ám og vötnum.
Frá Jónasi Jónssyni.

1. Hve miklu fé hefur ríkissjóður varið til klakmála árlega 1939--48?
2. Hve mörg klak- og fiskiræktarfélög voru stofnuð á þessu tímabili fyrir for-

göngu Olafs Sigurðssonar og að tilstuðlan Þórs Guðjónssonar?
3. Hvernig var árið 1948notað það fé, sem ríkið lagði til klakmála ? Hve mik.ið

í laun, ferðir, áhöld til vísindalegra tilrauna og til annarra útgjalda?
4. Hverjar eru ráðagerðir klakstjórnarinnar um visindalega starfsemi í klak-

málum?
5. Hefur atvinnumálaráðuneytið látið klakfræðing sinn rannsaka hrygningar-

skilyrði laxa í Laxá í Þingeyjarsýslu milli rafstöðvarinnar hjá Brúum og
Mývatns? Hver var árangur þeirrar rannsóknar? Vill atvinnumálaráðuneytið
gera það skilyrði fyrir auknu virkjunarleyfi við Brúa, að leyfistaki leggi á
sinn kostnað fullkominn fiskveg fram hjá mannvirkjum rafstöðvarinnar?

II. Til ríkisstjórnarinnar um byggingu fornminjasafnsins Reykjavík.

Frá Jónasi .Jónssyni.

1. Hve miklu fé. úr ríkissjóði hefur verið varið í þessa safnsbyggingu ? Hve
mikið mun þurfa til að fullgera húsið?

2. Hve mikið hefur húsameistaranum verið greitt fyrir vinnu hans við þessa
byggingu? Hve mikið er enn vangreitt til hans? Hve mikið fær bygginga-
nefndin fyrir sína vinnu? Hver er eftirlitsmaður fyrir ríkisins hönd við þessa
húsagerð, og hve mikil þóknun er honum greidd?

3. Hverju sætir, að ekki er aðallýsing á þessu húsi gegnum þakið, og veggir heilir
á. þeirri hæð safnbyggingarinnar, sem er ætluð til listaverkageymslu ? Hvers
vegna er stærsti salur hins tilvonandi listasafns nálega dimmur? Er það rétt,
að helztu málarar landsins muni mótmæla, að verk þeirra verði til sýnis í
þessu húsi?

III. Til ríkisstjórnarinnar varðandi tolllausan innflutning mannflutningabifreiða
handa tignarmönnum landsins.

Frá Jónasi Jónssyni.

1. Hve marga mannflutningabíla hafa tignarmenn landsins flutt inn án þess
að greiða ríkissjóði lögmælt gjöld í sambandi við innflutninginn ?

2. Hvenær hófst þessi venja?
3. Hve mikið er tap ríkissjóðs að jafnaði fl hverjum þessara bíla?
4. Hvaða rök og hvaða lagaheimildir liggja til grundvallar fyrir þessu misrétti

skattþegnanna?

IV. Til ríkisstjórnarinnar um mannahald og launagreiðslur hjá fjárhagsráði og
deildum þess.

Frá Skúla Guðmundssyni.

1. Hve margir starfsmenn eru nú hjá fjárhagsráði, viðskiptanefnd, skömmtun-
arskrifstofu og verðlagseftirliti, hverri stofnun fyrir sig?

2. Hve hárri upphæð námu launagreiðslur í janúarmánuði 1949 hjá framan-
nefndum stofnunum, hverri fyrir sig, og hve mikið af laununum var fyrir
yfirvinnu eða aukavinnu?


